
AGENDRE TRINITATIS

MINGGU 01 November 2026

FANGOWAI BA FOGAONI
(Teddni dorosi , méi ndra sohaléwé bakha ba gosali, ba lahald wangahono dédd banua niha Keriso ba wangondrasi ba ba
wasumangeta khé Lowalangi).

Fangowali
SA

SATO
SA
SATO
Fogaoni
SA

Ya’ami banua Zo’aya, Ya somuso t6do ba sowuawua t6do ami ba we’amoi fona
Keriso ma’6kho andre. Ma’owai Ami fefu, : Ya’ahowu.

Ya’ahowu !

Ya faofao khomi Lowalangi...

Ya fao Khou Geheha-Nia

Da ta’owuawua’0 dododa wangondrasi Yehowa, da ta’omusoi’d doddda ba
wamalua fasumangeta khé Lowalangi. Tasuno la, manung ita moroi ba Mbuku
Zinund numero 1

1. HALELUYA KHO YEHOWA

1
do = f 4/4

MM =96 - 104

1. Haleluya kho Yehowa, wa ° omuso dddogu.
Suno Ia si |6 aetu, kho-Nia wanundgu.
Sagotd fa ’ aurigu, |6 ubato wanuno.

2. Ya' ahowu dozi niha, samati kho Yehowa.
Sandtona fangorifi, ba doi Yesu So’ aya.
Saro t6do ba da’ 6, fa' auri dotonafo.

FANGA’ARO’0 WA’OWULO (VOTUM)

SA :

SATO
SA

SA

SA

Da tahonogd dododa ba wariawdsa, ba ba wa hasambua kho Lowalangi,
(Muzizio zato):

No owulo ita ba da’e ba d6i Lowalangi Ama, ba ba d6i nono-Nia Yesu Keriso,
ba ba doi Geheha Ni’amoni’6. Fangorifida ha ba d6i Yehowa si no momboi
banua si yawa awo dano.....

YADUHU

Ba v’ila Zo’aya, si dadao ba dadaoma sebua, si no alawa: anond gosali ahe
mbaru-Nia, 6n0 gafi zamdsana. Dua mbalubalu mbawa ba dua mbalubalu gahe
ba dua ba Wehombo. Ba faoma lamane-mane we’ao kho nawora: Ni’amoni’0,
Ni’amoni’6, Ni’amoni’6 Yehowa ngahond andrd; no andnd lakhomi-Nia guli
dand ma’asagdrd. HALELUYA...........

Manuno : BZ. : 452
Haleluya..... Haleluya..... Haleluya.....

Mangandro ita :

He Yehowa Lowalangi Ama, Ono ba Eheha Ni’amoni’6. Moiga mangalulu ba
wangandré saohagdld me no Ororogd, O’orifi, ba Obohouniga fa’omasi-M6
andr6. Ma’andrd kho-U, tohugoé wa’ebua dodo-U khoma, rorogdga ba ngawal6
de’ala, efa’dga ba wanandraigd, rara d6do bangawald gabula d6do, tundreheni
faboi alau ndra’aga. Fatéroga ba zomasi Ndra’ug0 irugi gamozua, fa makhamo
nahia ba zi so Ya’ugd. Si 16 mo’aetufa nisuna ba nifolakhomi Ndra’ugd, awd
Zo,aya ya,aga Yesu Keriso ba Eheha Ni’amoni’6, Yaduhu. (Mudadao zato)

MANUNO moroi ba Mbuku Zinund Numero 217

217. HE YESU, NO I’ U’ UNI DODOGU

Lala : Yawa Ba Zomuso Dédé ( No. 429 )

d 3/4

88 - 96

He Yesu, no I’ u’ uni, dodégu fa' ogomi fa ' ata’ u
No tosasa goi dodogu, |6’ usondra lala wangorifigu.
No aboto ba dodogu, ha Yesu khogu gubalo sindruhu.
Lo mand sa ufonaha, ngawald hor6 famabaligu kho-U.

FOMBASO TAROMA LI LOWALANGI FAMOROGO (AF)

Da tafondrondrongo daroma Li Lowalangi, tehalé moroi ba zura 11 Moze 20:1-

Ba iwa’6 daroma li andro fefu Yehowa, imane:

Ya’odo Yehowa Lowalangiu, si no mangeheta ya’ugé ba dand Miserayi
andrd, ba zi no mdi sawuyu ami.

Boi so khomo Lowalangi tand bo’0, baero ndra’o.

Boi fazdkhi khdu nadu, ba he famaedo hadia ia, he si so si yawa ba
mbanua, ba he si so si tou ba guli dand, ba he si so ba nidand, bard
dand.

Boi angalulu khénia ba bdi fosumange ia, me no Lowalangi solohu
ndra’o, ya’odo andre, Yehowa, Lowalangiu, sanguhuku horo ndra ama
ba ndraono ba ba ma’uwu mitou, khéra si fatiu t6do khogu,

ba si hakhosi t6do sangomasi’6 ya’o ba solo’d oroisagu; irugi hond
nga’oto.

Boi totoi doi Lowalangiu Yehowa ba waya; 16’0 sa zi 16 ihuku Yehowa
zan0toi tdinia ba waya.

Ame’eg6 todo luo wolombase andrd, ba we’amoni’0 ya’ia.

Ond ngaluo mohaléwd ndra’ugé ba 5halé haldwéu fefu.

.Ba ero fitu bongi, ba luo wolombase khd Lowalangiu Yehowa; boi

babaya hadia ia haléwd ba da’6, he ya’ugd, ba he onou matua, ba he
onou alawe, ba he sangai haldwd khou ira matua ba he sangai haldwd
khou ira alawe, ba he urifou, ba he si fatewu khéu ba mbanuami bakha.
Ond ngaluo sa mege khd Yehowa, ba wamazdkhi banua si yaw~a, awd
dand, awd nasi, awd ndsira fefu; ba ba luo si fitu, ba no molombase ia.
Andro wa no ifahawu’0 luo si fitu andré Yehowa, ba no i’amoni’o.
Fosumange namau, aw0 ninau, ena’d anau nosou ba dand, nibe’e
Lowalangiu Yehowa khou.

BOi ange’e.

BGi ohord.

B&i anagd.

Ba&i bdbdgd khé nawdu zi 16 duhu.

Bo6i is6 nomo nawou. Boi is0 wo’omo nawou ba he sangai halow~6
khonia ira matua, ba he sangai haléwd khonia ira alawe, ba he
ordbaonia, ba he kudonia, ba he hadia ia, fefu, nibayabaya nawdu.

Siman6 daroma Li Lowalangi, da tatema’6 faoma sinund: BZ.Numero 20:1

1.

BZ. No: 20. MISUNOSUNO ZO’AYA

Misunosuno Zo ’aya, mi bé zumange-Nia.
Mi ’ebua '6 do6i-Nia,  sotdi banua—Nia.
Me no lkaoni goi ami, afu mitemawa’auri, kho Yesu, Sangorifi.

FANGANDRO FANGEFA HORO
Ya’ami ira talifuso’

SA

Na

tawa’0 16 hordda, ba talimo ita, ba siduhu 16’6 ba doddda. Na ta’ombakha’6

Horo6da, ba 16 fardi la, ba no satuld Ia,fa’i‘efa’é khoda hor6 andro, ihaogo ita,
aw0 wa’iheta fefu zilo atulo. Andr6 da moi ita fona Lowalangi si fao
fangidengide’6 ba wangombakha hortda, (muzizio ita fefu)

Mangandrd ita :

He Yehowa Lowalangi, si 16 ambd fa’abdlo, ba si no fahdna fa’omasi.
Mafaduhu’6 wa tenga sinangea ndra’aga tan6 fona-Mo, me no fahona horéma
si no mafalua i’otarai iraono ndra’aga, he ba wehedema, era’era dodoma, awd
gamuatama si 16 faudu ba daroma Li-Md. André moiga kho-U ba wangandro
fa’ahakho dodo-U, ena’s O’efa’s khoma hordma andrd si no mafalua, irege
sohahau t6d6 ndra’aga wanohugo fekolima ba zi so fonama si faudu ba zomasi
Ndra’ugd. Hakhosi d6do-U khoma Ama, ba be’e aefa khoma hordma andro
ma’afefu, Yaduhu.

Manuno : BZ. Numero 224 : 1

224. NA’UBINI’O HOROGU KHO YESU

1. Na’ubini’6 horégu kho Yesu, ba 16 usdndra za hono déddgu
U’ombakha’6é ngawald horogu, mo lala d6do.

Turia Wangefa horo : “Utayaigd golaldowamd, si mane lawuo, awd horou, si
mane sau. Tema fuli’6 kh6-Gu, me no U’orifi ndra’ugo.

LAKHOMI KHO LOWALANGI SI YAWA.....

Manuno:

450. BA FA’ATULO BA GULIDANO

1. Ba fa’a tuld ba gulidand ba niha ni’omasi ’6 andrd
(mudadao zato)

FOMBASO TAROMA LI LOWALANGI FONA HUHUO (AB)

SA+SATO

FASOMBATA
SA

Da tafondrondrongo daroma Li Lowalangi, tehal6 moroi ba zura Mareko 3:31-
35

31. Ba so ninania ba ira talifusdnia, no so baewali ba lafatenge khonia,
lafahede’0 khonia.

32. Ba no lafasui ia wedadao niha sato. Ba lamane khonia: Hiza, no so
baero ninau ba ira talifusbu matua ba ira talifuséu alawe, la’alui
ndra’ugo.

33. Ba itema lira, imane: Ha niha ninagu, ba ha niha dalifuségu? 34 Ba
ifakholo ia, ifaigi zi tefasui ya’ia si dadao, ba imane: Hiza ninagu ba
talifusogu.

34. Solo’d somasi Lowalangi, da’d dalifusdgu matua ba talifusdgu alawe ba
inagu.

Ya’ahowu zamondrongo taroma li Lowalangi ba same’e ba d6do.

Yaduhu

Iada’e tebe’e khoda ginotd ba wolohe fasombata si sambua ni’ofulu kho
Lowalangi. Nidonia’0 Pendeta Pengkhotbah.

Iada’e tebe’e khoda ginotd ba wolohe fasombata kho Lowalangi. Ta’osamuzaigd

wame’e, he fasombata si f6fona, ba simané goi zi mendrua awo zi meddlu. Ba si

fofona ua da tafondrondrongo Li Lowalangi me imane:

+ Same’e sumange fangandrd saohagdlo, da’o zamolakhomi Ya’odo, ba zi 10
sinegu ba mbuabuania U’oroma’6 wangorifi andrd kho Lowalangi.

Tafa’ema wasombata kho Lowalangi, manund ita moroi ba Mbuku Zinund
Numero 492

492. BOI RORO’ O, HE TALIFUSO

do = d 4/4

MM = 96

1. Boi roro ’ o, he talifusd, wangobini si 16 mo’ 6l6.
Hare soroi ba gulidand, saosd niréi |6 fuloi 16 o.
Andro faoga horo dodomd, kho Zo' aya, sokhdé nosomé.
Alui lala wangorifimo, ba wogamé si |6 tebulo.

2. Boi so khomo, he talifuso, wayawasa, hokha, fangiso.
Fefu da’ © tenga haremod, oi tobali sikho nosomo.
Na 16 6roi, 16 obulo’” 6, ibaloi’ 6 baho alité.
Ba nahia wangarongaro, fa’ oriri si |6 mamalo.

3. Angelama, he talifusd, ba gafokha umbu wangiso.
Ifaelungu, ibé wondroro, ibila’ 6 zi no adolo.
Boi so khomo wa’ aombd dodo, ae kho Yesu Razo satulé.
Ifolala ngard dodoms, I’ alani fefu nudumé.

4. Boi famaha 6t6 ginoto, lau angesa soroi ba dodo.
Roi lakhomi, hongd ba dano, fati Yesu, holi nosomo.
Ya Eheha Ni’ amoni’ 6 zangamuri era’ eramo.
Toro sa’ ae lala satulo, ba zi sandrohu fa’ aurimé.

Na no awai la’owuloi/lafa’ema wasémbata, ba owulo tand furi zangowuloi Fasdmbata, lafendrongagd
wolohe fona fasombata, ba la’o’6 gofanowa note zinuné ( irama lagu ).Fatua 16 mdéi ira wolohe fona, ba
imane Sangai Agendre:)

“Da tafasao wasdmbatada andre fona Lowalangi,........... Muzizio ita fefu.........
Manung ita moroi ba Mbuku Zinund numero 261

261. YA’E ZUMANGE *

Ira’alawel]
1. Ya’ e zumange fasémbata, ma > ohe sumange Yehowa.
Iramatua
Reff :Ma’andr§ kho-U fahowu’d  zumange ni *ohema kho-Mé
2. Ya’e zumange fasombata mabe’e soroi ba dodoma.
Reff : Ma’andrd kho-U ...
3. Ya’e zumange fasombata buala si’otarai Nama.
Reff : Ma’andrd kho-U ...
4. Ya’e zumange fasombata, boto, noso, ba fa’aurima
Reff : Ma’andro kho-U ....
5. Ya’e zumange fasombata, 16 irugi zomasi do6do-U.
Reff : Ma’andro kho-U ...
6. Ya’e zumange fasombata, ma’aghasi golo Zo’aya.
Reff : Ma’andro khg-U ...

( Fangandro nidonia’o fasamosa zangowuloi fasémbata, aefa da’o ba lafa’ema ba Danga zangai huhuo,
itema’6 sangai huhuo awena itou’6 ba dete meza. Ba na so Wasémbata si sambua ni’ofulu, owasa wanaru
ma owasavwamasi, btn ba itema’o sangai huhuo si fao taroma Li Lowalangi si faudu ba wasémbata ni’
owuloi andrd )

KOOR/VOKAL GROUP

SA

Da tafaogd dododa ba wanuno Lowalangi faoma sinund ni’olohesi:
Koor ba VVokal Group

a. Koor Jemaat Tuwuna

b. Kegiatan Komisi Perempuan

c. Kegiatan sektor 2

d.




9. MANUNO
SA . Da tafa'and dododa wamondrondrongo taroma Li Lowalangi, manund ita moroi
Ba Mbuku Zinund numero 163

163. UHONOGO SIBAI DODOGU

1. Uhonogd sibai dédégu ba wamondrondrongo li M0 Yesu
Mangalulu ndra’odo féna-U ba gametah6-Mo6 iada’a
Obayoini  Eheha-U Yesu dozigd mbanua samati kho-U.
Ubokai dodégu kho-U Yesu nahia daroma li-U.
Taroma 1i-M6 16 fa’atebulé menewi ma ’6kho ba si ’ogoto’d 16 sa
mamalo.
Taroma li-M0 si moi fangabdlo utema 6 soroi  ba d6do, tolo ba wolo’0.

10. HUHUO SEBUA

SH : Ya’irorogd dodomi, awd gera’erami fa’ohahau dodo andro, kho Lowalangi,
Sabolo moroi ba gera’era niha fefu, ba khé Keriso Yesu. Mangandro
([ W Yaduhu

a. Fombaso taroma Li Lowalangi | Tesalonika / 1 Tesalonika 2:8-12 (Tuho
Migu: (Auri Molo’d Ohitd D6d6 Lowalangi / Hidup Menurut Kehendak
Allah)
b. Fanuriaigo
c. Nitan6é ba dodo. | Tesalonika / 1 Tesalonika 2:12b  (Ena’d mihaogd
mbuabuami, ena’d sinangea kh Lowalangi andrd, sogaoni ya’ami banua-
Nia, b aba lakhdmi andrd khd-Nia. / Supaya kamu hidup sesuai kehendak
Allah, yang memanggil kamu ke dalam kerajaan dan kemuliaan-Nya.)

d. Fangandr6 Fanga’aro’6 huhuo

SATO : Manund : BZ. Numero 154 : 1

154. NO MAFONDRONDRONGO LIU®

1. No mafondrondrongo li-U, Lowalangi So ’ aya.
Tan0 ba dodoma ia, fa  boi olifuga.
Fahowu 0 ia khoma, ena’ 6 ohahau dédoma fefu.
Heta ba d6do zi 16 sokhi, ma’o’ 6 niwa *6-U.

11. TUHO WAMATI
SA :  Me no tarongo daroma Li Lowalangi, ba da tafaogd Lida wamaduhu’6 famatida
Ya’ita niha Keriso fona Lowalangi, muzizio ita fefu......endronga lida

SA+SATO © % Ya’o mamati kho Lowalangi Ama si 16 ambd fa’abolo, sombdi banua si

yawa awo dano.

¢ Ya’o mamati Kho Yesu Keriso, So’aya ya’ita, Ono Lowalangi si ha samosa,
nitema nina-Nia Maria kh6 Geheha Ni’amoni’6, Ono nono alawe Ia, no
manadgd huku Ia, bard6 mbawa Fondrio Filato, teforofa Ia, mate,ba lako’o.
No mdi la ba mbanua niha tou, no maoso la moroi ba ngai zimate me no
irugi t6lu ngaluo. No manahae la, moi ba zorugo, dumadao ba gambdlo
Lowalangi Ama si 16 ambd fa’abolo. 'otarai da’6 mangawuli Ia dania ba
wanguhuku niha sauri, awo zi no mate.

*» Ya’o mamati kho Geheha Ni’amoni’d, ba ufati ha sambua mbanua
ni’amoni’0, fefu niha Keriso, fa’awdsa niha ni’amoni’6, ba fangefa horo, ba
femaoso mboto zimate, ba fa’auri si 16 aetu. Yaduhu. (Mudadao zato)

12. ANGOMBAKHATA BA MBANUA NIHA KERISO

Da tafondrondrongo gangombakhata..........

Manung ita moroi ba Mbuku Zinuné numero: 470 ayati 1-2

470. YESU SAURI
do =g 4/4
MM = 96 - 104

1. Yesu sauri, so la ba dodogu. 3x
Ya' ia zamatoro fa ’ aurigu.

2. Yesu sauri, zamaeri fa’ aurigu. 3 x
Andro 16 te’ alado, |6 elungu.

15. FANGANDRO SALAHI + FAMATENGE + HOWUHOWU

SH

SH + SATO

SH

SATO

SH

SATO

Muzizio ita fefu, mangandré ita :....... (tetohugo) : Ba d6i Zo’aya ya’aga Yesu Keriso, Si
no mamahad ya’aga ba wangandrd mamane :

He Ama khoma siso ba zorugo, ya te’amoni’6 doi-U. Ya tobali banua-U fefu niha, Ya
itord zomasi ndra’ugd, huld ba zorugo, ya si mand goi ba gulidand. Oma sirugi ma’6kho
be’e khoma ma’6kho andre. Ba efa’6 khoma hordma, si mane fangefa’6ma sala ba zi so
sala khoma. Boi ohe ndra’aga ba wanandraigd, efa’dga ba zi 16 sokhi. Me ya’ugd
zamatoro banua-U, ba sokhé fa’abolo, awd lakhomi, irugi zi 16 aetu. Yaduhu

FAMATENGE + HOWUHOWU :
Mi’angawuli si fao fa’ohahau d6do, ya tobali ami sura Keriso, samaduhu’6 Ya’la ba
Lala wa’aurimi sero ma’6kho, ba mitema (tatema) howuhowu Lowalangi :
¢ Ya mufahowu’6 ami/ita Lowalangi, Ya murorogd ami/ita
+« Ya mufohaga mbawa-Nia Khémi/khdda, Ya mu’ebua’é d6d6-Nia khomi/Khdda
+» Ya mufalemba horo-Nia khomi/khéda, Ya mube’e wa ohahau dod6é khomi/khoda
fefu. Yaduhu

Manund BZ.Numero 470 ayati 3

470. YESU SAURI
do =g 4/4
MM = 96 - 104

3. Yesu sauri, gubalogu sindruhu. 3 x
L6 sambo ndra’ o, 16 goi fa' ata’ u.
YA’AHOWU

YA’AHOWU



